
Abstrakt:

Diaspora shqiptare né Zvicér pérfaqéson njé nga komunitetet mé té réndésishme
teé emigrantéve né téré vendin. Gjaté dekadave, emigrantét shqiptaré kané
luajtur njé rol jetik né sektoré té ndryshém, pérfshi kétu ekonominé, politiken,
kulturén dhe sportin. Ky punim ka pér géllim hulumtimin e evolucionit historik
t¢ diasporés shqiptare né Zvicér, me theks té vecanté né kontributin e saj né
tregun e punés, sipérmarrésin, politikén dhe diversitetin kulturor. Punimi e
shqyrton rolin e mérgimtaréve shqiptaré né fusha té réndésishme té ekonomisé
s€ Zvicrés, si ndértimtaria, gastronomia dhe tregtia, por edhe pérfagésimin né
rritje té profesionistéve shqiptaré né jetén politike, kulturé dhe sport. Fillimisht,
shqyrtohet historia e migrimit shqiptar drejt Zvicrés, qé nga valét e para né
vitet 1960 si punétoré sezonalé, e deri te eksodi masiv gjaté luftés né Kosové
mé 1999. Gjaté dekadave té fundit, diaspora shqiptare jo vetém qé ka arritur
njé nivel té larté té integrimit né shoqériné zvicerane, por ka dhéné edhe njé
kontribut té réndésishém pér zhvillimin e saj. Né aspektin ekonomik, shqiptarét
kané ndértuar biznese té suksesshme, kryesisht né sektorét e ndértimtarise,
gastronomisé, transportit dhe shérbimeve, duke ndikuar né krijimin e vendeve
té punés, zhvillimin e infrastrukturés dhe rritjen e diversitetit té tregut
zviceran. Gjithashtu, themelimi i Rrjetit t¢ Bizneseve té Diasporés Shqiptare
né Zvicér ka forcuar bashképunimin ndérmjet afaristéve shqiptaré dhe ka
kontribuar né konsolidimin e pozités sé tyre né tregun zviceran. Né planin
politik, diaspora shqiptare pas procesit té konsolidimit dhe integrimit shogéror
éshté angazhuar pér pérfaqésim mé té drejtpérdrejté né kontekstin politik
zviceran. Né sferén kulturore dhe sportive, diaspora shqiptare ka kontribuar
né pasurimin e diversitetit multikulturor t¢ Zvicrés, ndérkaq né até sportive ka
pasur njé kontribut jashtézakonisht té madh, sidomos né futboll. Pérfundimisht,
vlerésohet se diaspora shqiptare, nga njé komunitet punétorésh sezonalé, éshté
transformuar né njé forcé té réndésishme ekonomike, politike dhe kulturore gé
jo vetémiruan lidhjet me atdheun, por kontribuon ndjeshém edhe né miréqenien
dhe zhvillimin e shtetit mikprités - Zvicrés.

Fjalé kyc¢e: Diaspora shqiptare, Zvicra, integrimi, ekonomia, politika, kultura,
sporti.

Hyrje

Diaspora shqiptare né Zvicér pérbén njé nga komunitetet mé té réndésishme
dhe mé té integruara té shqiptaréve jashté trojeve etnike. E formuar pérmes disa
valéve migrimi g€ nga vitet e 1960-ta, prania shqiptare n€ kété shtet ka kaluar
nga njé€ model fillestar i migrimit ekonomik té pérkohshém né njé komunitet té
konsoliduar, q€ ka ndikuar thell€sisht né€ jetén shogérore, ekonomike, politike
dhe kulturore té Zvicrés. Migrimi i shqiptaréve drejt Zvicrés éshté ndikuar
nga faktoré t€ ndryshém ekonomiké dhe politiké, pérfshiré marréveshjet
pér punétoré sezonalé, represionin politik né ish-Jugosllavi dhe konfliktet e
armatosura né¢ Kosové dhe rajonet té tjera shqiptare.

Me kalimin e kohés, ky komunitet ka kaluar nga faza e mbijetesés dhe
integrimit bazik né njé periudhé té kontributit aktiv dhe té€ shumanshém né
shtetin mikprités. Gjeneratat e reja té diasporés shqiptare né Zvicér jo vetém
qé€ jané integruar me sukses né tregun e punés dhe né sistemin arsimor, por
kan€ dhéné njé kontribut t€ dukshém né zhvillimin ekonomik, jetén politike,
si dhe pasurimin kulturor dhe sportiv t€ vendit. Nga ndérmarrjet ndértimore
té suksesshme dhe rrjetet e gastronomisé shqiptare, deri te pérfaqésimi né
partité politike dhe organizatat sindikale, shqiptarét kané déshmuar se jané
béré pjesé aktive dhe e réndésishme e shoqérisé zvicerane.

Ky punim synon té shqyrtojé né ményré t€ detajuar kontributin e
diasporés shqiptare né Zvicér, me fokus t€ veganté né katér sferat kryesore
té ndikimit t€ saj: ekonominé, politikén, kulturén dhe sportin. Népérmjet
analizés s€ historikut t&€ migrimit, rrugétimit t€ integrimit dhe shembujve
konkreté t€ suksesit, do t&€ argumentohet se diaspora shqiptare jo vetém qé
ka pérfituar nga mundésité qé€ 1 ka ofruar shteti mikprités, por njékohésisht ka
kontribuar né mirégenien dhe zhvillimin e tij né ményré t€ ndjeshme dhe té
géndrueshme. Pas kétij pjese hyrése, punimi do t€ ofrojé€ njé pérmbledhje té
shkurtér t€ historis€ s€ diasporés shqiptare né Zvicér. Né vijim, do té trajtohet
kontributi ekonomik, politik, kulturor dhe sportiv 1 diasporés shqiptare né
Zvicér. Né fund, punimi do t€ parages konkluzionet kryesore t€ nxjerra si
rezultat i analizés s€ pérgjithshme.

Historia e diasporés shqiptare né Zvicér

Prania e shqiptaréve né€ Zvicér ka njé histori t€ pasur dhe té ndérlikuar,
e cila éshté zhvilluar pé€rmes disa valéve migruese té ndikuara nga faktoré
t¢ ndryshém ekonomiké, politiké dhe shoqéroré. Fazat e hershme e
migrimit t€ shqiptaréve drejt Zvicrés ka filluar gjaté vitit 1960, né kuadér té

marréveshjeve bilaterale qé Zvicra kishte me shtetet e Europés Juglindore pér
punétoré sezonalé qé ndryshe njiheshin edhe si “Gastarbeiter”.! Gjaté késaj
periudhe, shumica e emigrantéve shqiptaré vinin nga Kosova dhe Magedonia,
qé atéheré ishin pjesét mé té varfra dhe mé t&€ pazhvilluara té€ Jugosllavisé
socialiste. Fillimisht migrimi kishte karakter ekonomik, dhe shumé nga
emigrantét planifikonin qé pas njé kohe té ktheheshin né vendlindje. Mirépo,
me kalimin e kohés ata filluan t€ sjellin edhe familjet e tyre n€ Zvicér dhe t&é
vendoseshin pérgjithmoné atje.> Megjithaté, pérkrahja pér familjet e gjéra né
vendlindje vazhdoi dhe né két€ ményré, migrimi drejt Zvicrés u bé njé faktor
i réndésishém né pérmirésimin e standardeve t€ jetes€s né kéto rajone té cilat
pérballeshin me varféri dhe dendési té larta té popullsisé.?

Demonstratat studentore té€ vitit 1981, si dhe kriza e pérgjithshme
ekonomike né ish-Jugosllavi sollén deri te vala e dyté e migrimit té
shqiptaréve nga Kosova dhe Maqgedonia né Zvicér. Késaj radhe, pérveg
faktoréve ekonomiké, arsyeja pér migrim ishte edhe politike meqenése shumé
shqiptarét ikén né Zvicér pér t’1 shpétuar pérndjekjes nga policia dhe shérbimi
sekret jugosllav. Nj€ pjesé e madhe e kétyre mérgimtaréve shqiptaré ishte e
angazhuar politikisht pér ¢éshtjet kombétare q€ kishin té bénin me situatén né
vendlindje. Pas suprimimit me dhuné t€ autonomisé s€ Kosovés nga regjimi
1 Milosheviqit né€ vitin 1989, e gjithé struktura administrative e Kosovés u
¢montua dhe praktikisht brenda natés shqiptarét u pushuan nga puna, iu mohua
arsimi n€ gjuhén e tyre amtare dhe u ekspozuan ndaj njé abuzimi masiv té té
drejtave t€ tyre njerézore dhe lirive civile.* Ky realitet i krijuar bashké me
dezintegrimin e ish-Jugosllavisé dhe shpérthimin e luftérave né Kroaci dhe
Bosnjé, shkaktoi njé shpérngulje té madhe t€ shqiptaréve nga trojet e tyre drejt
Zvicrés dhe vendeve té tjera peréndimore.> Me fillimin e luftés s€ armatosur

"European Stability Initiative, “Prerja e kordonit t€ jetés: Emigrimi, familjet dhe e ardhmja e
Kosovés, European Stability Initiative, Berlin - Stamboll, 18 shtator 2006, f. 3.

2Sanjin Arifagi¢ & Olga Mitrovi¢, Compendium on Best Practices in Diaspora Engagement
in the Western Balkans, Regional Cooperation Council, Sarajevo, 2022, f. 25.

3 Bashkim Iseni, “Albanian-speaking transnational populations in Switzerland: continuities
and shifts,” Southeast European and Black Sea Studies, 13:2, 2013, f. 229.

*Pér njé spjegim té detajuar t&€ ngjarjeve t€ késaj periudhé shih Agon Demjaha, “Kosovo:
A Perspective from Inside,” in Ramesh Thakur and Albrecht Schnabel ed. Kosovo and the
Challenge of Humanitarian Intervention: Selective Indignation, Collective Action, and Inter-
national Citizenship, United Nations University Press, Tokyo, December 2000.

3Sipas burimeve t€ ndryshme mendohet se vetém gjaté viteve t€ hershme té 1990-ta gindramija
shqiptaré u shpérngulén nga trojet e tyre drejt Zvicrés dhe vendeve té tjera peréndimore. Shih
Edison Jakurti, “Kosovo in the ‘90s: an economy for the darkest hour,” Kosovo 2.0, 18
March 2025, https://kosovotwopointzero.com/en/kosovo-in-the-90s-an-economy-for-the-

né Kosové gjaté viteve 1998-1999, ndodhi njé eksod masiv 1 shqiptaréve t&é
Kosovés, me ¢’rast rreth 900,000 shqiptaré t€ detyruar nga forcat ushtarake
dhe paramilitare serbe u shpérngulén né Shqipéri, Magedoni, por edhe shumé
vende peréndimore.® Gjaté késaj periudhe, Zvicra pranoi dhjetéra mijéra
shqiptaré si refugjaté ose azilkérkues, duke zgjeruar késhtu ndjeshém praniné
e komunitetit shqiptar, si dhe duke ndryshuar strukturén demografike té tij.

Dubhet theksuar se pas vitit 2000, shqiptarét né Zvicér nisén njé periudhé
té thelluar t€ integrimit shoqgéror dhe ekonomik. Me kété rast u rrit ndjeshém
numri 1 t€ rinjve shqiptaré qé ndjekin studime té larta, hapin biznese, dhe
pérfagésohen né media e institucione publike. Sot, sipas t€ dhénave té€ Zyrés
Federale t€ Statistikave n€ Bern, n€ Zvicér jetojné mbi 300,000 shqiptaré, prej
té ciléve 200,000 nga Kosova, 70,000 nga Magedonia e Veriut, 20,000 nga
Lugina e Preshevés, 3,500 nga Shqipéria dhe té tjerét nga Mali 1 Zi dhe viset
tjera ish-jugosllave.” Pérkundér disa paragjykimeve dhe pengesave ekzistuese,
pérmes angazhimit aktiv né sferat ekonomike, politike, akademike dhe
kulturore, shqiptarét né Zvicér sot luajné njé rol gjithnjé e mé té réndésishém
né shoqériné e kétij vendi. Pérderisa gjenerata e paré e mérgimtaréve shqiptaré
né€ Zvicrés, pérve¢ me punén e tyre nuk ka dhéné ndonjé kontribut tepér té
madh pér Zvicrén si shtet mikprités, gjenerata e dyté, e sidomos ajo e treta,
kané dhéné njé kontribut t€ jasht€zakonshém né kété drejtim dhe até né tri
sfera kryesore: né ekonomi, politiké, si dhe sport dhe kulturé.

Kontributi ekonomik i diasporés shqiptare né Zvicér

Diaspora shqiptare né Zvicér ka luajtur njé rol t€ réndésishém né
zhvillimin ekonomik t€ kétij vendi, jo vetém pérmes integrimit né€ tregun e
punés, por edhe pérmes krijimit t&€ mundésive t&€ punésimit dhe ndérmarrésisé
né njé varg fushash. Shumica e shqiptaréve t€ Zvicrés jané t€ pérfshiré né
sektoré t€ réndésishém t€ ekonomisé, si ndértimtaria, gastronomia, industria
pérpunuese, transporti dhe shérbimet e ndryshme. Ndértimtaria ka gené
dhe mbetet njé ndér sektorét kryesoré t€ punésimit t&€ mérgatés shqiptare,
meqé né rast t&€ mungesés sé€ kualifikimeve, aty ishin gjasat mé t€ médha

darkest-hour/.

®Duhet theksuar se edhe 590,000 t& tjeré ishin detyruar t€ zhvendoseshin brenda vendit.
Shih Independent International Commission on Kosovo, “The Kosovo Report,” Independent
International Commission on Kosovo, 21 gershor 2006, f. 1.

"Nefail Maliqi, “Publikohen shifrat zyrtare, 300 mijé shqiptaré né Zvicér,” Top Channel,
12.01.2024,https://top-channel.tv/2024/01/12/publikohen-shifrat-zyrtare-300-mije-
shqiptare-ne-zvicer/.

pér t’u punésuar. Pikérisht pér kété arsye, pjesa mé e madhe e gjeneratés
sé€ par€ t& mérgimtaréve kané mbetur aty dhe kané kontribuar né€ zhvillimin
e kétij sektori. Puna e tyre ka qené thelbésore pér zhvillimin urban dhe
infrastrukturor né disa kantone t€ Zvicrés. Me kalimin e kohés, njé pjesé e té
punésuarve gradualisht e kan€ ndérruar statusin nga punétoré, né punédhénés
té vegjél dhe t€ mesém, duke ndikuar késhtu né shtrirjen edhe mé té gjeré té
shqiptaréve né kété aktivitet ekonomik.?

Falé rritjes dhe zgjerimit t€ kétyre ndérmarrjeve ndértimore, sot disa nga
to jané té pérfshira n€ projekte t€ ndértimtarisé, té€ cilat i plotésojné kriteret e
larta zvicerane nga aspekti i profesionalizmit, kompetencés dhe shkathtésive
té larta teknike dhe inxhinierike. Késhtu, ndérmarrja “Groupe Orllati” me
seli né Lozan&’ vlen si njé ndér gjigantét ndértimor né pjesén frankofone t&
Zvicrés. Me mbi 900 t€ punésuar dhe mbi 1000 makineri t€ médha ndértimi
kjo kompani ka realizuar projekte me investime prej mé shumé se 1 miliard
frangash zvicerane.!° Ndér projektet e shumta, ndoshta mé i réndésishmi éshté
ai 1 transformimit t€ stacionit t& trenit dhe urés sé kuge né¢ Grand Lancy né
Gjenevé, né€ kuadér te projektit CEVA. Vlera totale e kétij projekti ishte rreth
20 miliardé franga zvicerane dhe realizimi i tij ishte béré nga njé konzorcium
i cili pos ndérmarrjes “Groupe Orllati” pérfshinte edhe dy ndérmarrje t€ tjera
zvicerane.!' Nga ana tjetér, ndérmarrja “Lika Group AG” e themeluar né
vitin 2012 nga Esat Lika nga Kosova tashmé vlen si njé ndér kompanité mé
t¢ médha né€ fushén e ndértimtaris€é dhe patundshmérive sidomos né pjesén
gjermanfolése t€ Zvicrés. Ajo ka realizuar njé varg projektesh té suksesshme
si né Zvicér, ashtu edhe né Evropé.!? pérfshi kétu edhe ndértimin e hotelit
prestigjioz né Davos t€ Zvicrés. Madje, Esat Lika né bashképunim me Elton
Axhaj nga Shqipéria — tani biznesmen i suksesshém né Zvicér, né vigjilje
té¢ “Forumit Ekonomik Botéror” (WEF) kishin hapur “House of Kosovo”
me qéllim t€ paraqitjes sa mé t€ miré t€ Kosovés para kompanive kryesore
né boté qé e vizitojné kété Forum.'* “Shtépia e Kosovés” ishte hapur né njé

8 Bashkim Iseni, “Ndértuesit e Zvicrés, Albinfo.ch, 11 dhjetor 2017; https://www.albinfo.ch/
ndertuesit-e-zvicres-2/.

?Ndérmarrja &shté themeluar né vititn 1995 nga véllezérit Avni dhe Basri Orllati.

"0 Ndértimi Media, “Orllati me mbi 1000 makineri, béhet gjigant i ndértimit né Zvicér,”
Ndértimi Media; 22 shkurt 2023; https://ndertimi.info/orllati-me-mbi-1000-makineri-behet-
gjigant-i-ndertimit-ne-zvicer/.

1Po aty.

12 Albinfo, “Ambasadori Ukelli viziton kompaniné LIKA,” Albunfo.ch, 19 mars 2021; https://
www.albinfo.ch/ ambasadori- ukelli-viziton-kompanine-lika/.

13 Kemajl Berisha, “’House of Kosovo’ opens at the World Economic Forum in Davos,
Telegrafi, 19 January 2025; https://telegrafi.com/en/House-Kosovo-opens-at-the-World-Eco-

sanatorium té€ vjetér, té cilin Lika dhe Axhaj si investitoré n€ kuadér t€ “LIKA
Holding AG” do ta shndérrojné né hotel Luksoz “Hotel Summit Davos”.

Ky projekt me vleré 150 milioné franga zvicerane, pérve¢ hotelit,
parasheh edhe ndértimin e apartamenteve luksoze dhe njé SPA gendér me
ujéra shérues.'

Duhet theksuar se njé nga aspektet mé domethénése té kontributit
ekonomik té diasporés shqiptare né€ Zvicér ka gené pikérisht krijimiibizneseve
té ndryshme. Shqiptarét né Zvicér pérvec sektorit t&€ ndértimtarisé, kané
themeluar njé numér t€ madh ndérmarrjesh edhe né fusha tjera té ndryshme si
gastronomia, transporti, shérbimet financiare e té tjera. Gastronomia paraqet
njé sektor tjetér t€ réndésishém pérmes té cilit diaspora shqiptare ka kontribuar
né Zvicér si shtet mikprités. Sot shqiptarét né Zvicér kané né pronési mé
shumé se 2,000 restorante anembané shtetit me njé qarkullim vjetor mbi 500
milioné franga zvicerane.'” N&é kété ményré, duke prezantuar né restorante
dhe kafeneté e tyre ushqimet tradicionale shqiptare, diaspora shqiptare né
Zvicér ka pasur njé ndikim té réndésishém né skenén e gastronomisé sé vendit.
Ky angazhim i diasporés shqiptare né gastronomi jo vetém qé ka shfaqur
trashégiminé€ e tyre t€ pasur kulturore, por ka kontribuar edhe né peizazhin
e larmishém dhe diversitetin ushqimor té Zvicrés. Pérmes pérpjekjeve té
tyre kulinare, diaspora shqiptare né Zvicér ka ndihmuar né kapércimin e
boshllégeve kulturore dhe né nxitjen e njé mirékuptimi mé t€ madh midis
komuniteteve. Sot, shumé restorante né pronési té shqiptaréve jané béré
vende t€ dashura takimi, duke ofruar njé atmosferé t€ ngrohté dhe mikpritése,
ku njerézit mund té€ shijojné ushqime té shijshme dhe té pérjetojné mikpritjen
shqiptare. Restoranti “Ilyria”'® né Ziirich, Restorante “Casa Nostra”'’” dhe
“Prizreni” né Gjenevé, Restoranti “Plisi”'® né Diibendorf, e shumé té tjeré,
jané t€ njohur pér mikpritjen e tyre t€ ngrohté dhe shérbimin me cilési té larté
qé ka kontribuar né popullaritetin e tyre jo vetém tek diaspora shqiptare, por
edhe né mesin e vendasve, diplomatéve ndérkombétaré si dhe turistéve té
shumté.

nomic-Forum-in-Davos/.

14 Telegrafi, “Korporata LIKA Holding AG pritet té ndértojé hotelin prestigjoz Summit Da-
vos,” Telegrafi, 23 mars 2023; https://telegrafi.com/korporata-lika-holding-ag-pritet-te-nder-
toje-hotelin-prestigjoz-summit-davos/.

15 Chester Production, “Global Albanian Gastronomy Festival: Aty ku tradita takohet me treg-
tin€,” Global Albanian Gastronomy Festival, October 2024; https://gagfestival.com/about-us.
16 Shih https://illyria-grill.ch/.

17Shih https://casanostrageneve.ch/en/restaurant/.

18 Pér mé shumé detaje shih https://plisi.ch/.

Njé rast1vecanté q€ po ashtu vlen t€ pérmendet €shté ai 1 Rexhep Rexhepit
nga Zhegra - njé nga orétarét mé t€ njohur té dité€ve t€ sotme né mbaré botén.
Ai me ndérmarrjen e tij t€ pavarur té oréve “Akrivia”? tanimé né€ vitet 2018
dhe 2022 e ka fituar “Cmimin ¢ Madh té Oréve né Gjenevé” (Grand Prix
d’horlogerie de Geneve), ndérkaq qé Gazeta e mirénjohur britanike “Financial
Times” e kishte pérshkruar até si “Mocartin e prodhimit t€ oréve”.?! Rexhepi
ishte shpérngulur n€ Zvicér né vitin 1998 né€ moshén 12 vjecare, ndérkaq qé
né moshén 25 vjegare e krijoi markén e tij “Akrivia”.?? Sot orét e tij jané ndér
m¢ t€ shtrenjtat né bot€, me ¢gmimin mé té liré prej 500,000 dollaré amerikané,
ndérkaq qé€ modeli i tij “Chronomeétre Antimagnétique (RRCA) ishte shitur
pér 2.1 milioné franga zvicerane né ankandin bamirés Only Watch.?

Njé hap tejet i réndésishém pér konsolidimin dhe pérforcimin e métejmé té
ndérmarrjeve t€ shumta t€ udhéhequra nga pérfaqésues té diasporés shqiptare
ishte themelimi 1 Rrjetit t€ Bizneseve t€ Diasporés Shqiptare (RRBDSH) né
Zvicér né vitin 2013.%* Padyshim qé unifikimi dhe fuqizimi né njé shoqaté
té pérbashkét ishte 1 domosdoshém, si pér veté ndérmarrjet, ashtu edhe pér
gjithé komunitetin shqiptar né Zvicér. Ky rrjet nga njéra ané synonte té
shérben si uré lidhé€se n€ mes bizneseve té€ shqiptaréve né Zvicér dhe atyre
né vendlindje. Nga ana tjetér, ai né t&€ nj€jtén kohé kishte pér qéllim rritjen e
performancés dhe rentabilitetit t€ secilés ndérmarrjeje shqiptare né Zvicér, si
brenda, ashtu edhe jashté vendit.

Kontributi politik i diasporés shqiptare né Zvicér
Si¢ theksuam mé lart, njé pjesé e madhe e té€ pérndjekurve politiké

qé u strehua né Zvicér ishte aktivisht e angazhuar politikisht pér ¢éshtjet
kombétare né Kosové, Magedoni dhe Luginé té Preshevés. Ata u rreshtuan

Pér mé shumé detaje shih uebfagen e Rrjetit t€ Bizneseve t&€ Diasporés Shqiptare né Zvicér
https://rrbdsh.ch/.

20NEg greqishten e vjetér do té thoté “saktési”.

2Hliria News Agency, “Rexhep Rexhepi, Mocarti i prodhimit té oréve zvicerane,” INA - Iliria
News Agency, 19 prill 2024; https://ina-online.net/rexhep-rexhepimocarti-i-prodhimit-te-or-
eve-zvicerane/.

22 Nderim Salihi, “Kosovari depérton me markén e vet né metropolin e oréve,” Albunfo.
ch, 5 janar 2016; https://www.albinfo.ch/kosovari-deperton-marken-e-vet-ne-metropolin-e-
oreve/.

2 Luxury Bazar, “The 20 Most Expensive Watch Brands in the World,” Grey Market, 28 Febru-
ary 2025; https://www.luxurybazaar.com/grey-market/most-expensive-watch-brands/?srslti-
d=AfmBOopCnQoa2X7 IDWuTzAInoOOPkiEbSUZoAqFtru4Y 70iuZwCmR¢tLY.

24Pér mé shumé detaje shih https://rrbdsh.org/.

né pérkrahje té pavarésisé s€¢ Kosovés dhe kundér dominimit politik dhe
ushtarak t€ Serbisé, ndérkaq né Maqgedoni dhe Luginén e Preshevés, e
mbéshtetén kauzén pér pérmirésimin e statusit socio-politik t€ popullatave
etnike shqiptare g€ jetonin atje.”® Ky pérkushtim i diasporés né Zvicér, por
edhe né vendet e tjera peréndimore pér ¢é€shtjen kombétare vjen né shprehje
sidomos gjaté viteve t€ 1990-ta, kur situata e shqiptaréve né Kosové pas
suprimimit t€ autonomis€ ishte tejet e pérkeqésuar. N¢ t& vérteté, fushata pér
ndérkombétarizimin e ¢€shtjes s¢ Kosovés, rezistenca paqésore e shqiptaréve,
por edhe funksionimi i sistemit paralel né Kosové, né masé t€ madhe ishte
financuar nga diaspora pérmes taksés vullnetare prej 3% té té€ ardhurave
personale.”® Nga ana tjetér, themeluesit kryesoré té Ushtrisé Clirimtare té
Kosovés (UCK) ishin nga diaspora kosovare né Zvicér, dhe kjo diasporé
jo vetém qé e mbéshteti fuqimisht UCK-n€ pérmes kontributeve financiare
né Fondin “Vendlindja thérret”, por ofroi edhe shumé vullnetaré né luftén
kund@r ushtrisé serbe gjaté viteve 1998-1999.?7 Njé mbéshtetje e kétillé pastaj
u pérsérit né rastin e konfliktit né Maqgedoni né vitin 2001 dhe, né€ njé faré
mase, edhe gjaté konfliktit né Luginén e Preshevés gjaté viteve 2000-2001.%

Pas pérfundimit t€ konflikteve né territoret shqiptare té ish-Jugosllavisé,
diaspora shqiptare n€ Zvicér filloi njé proces intenziv t€ integrimit shoqgéror,
duke shtuar njékohésisht interesimin pér pérfaqésim mé té drejtpérdrejté né
kontekstin politik zviceran. Duhet theksuar se angazhimi politik i1 diasporés
shqiptare né€ Zvicér nénkupton njé fenomen shumédimensional qé ndérlidhet
me procese mé t€ gjera t€ integrimit, ruajtjes s€ identitetit dhe aktivizmit
politik transnacional.”’ Si¢ u pérmend mé herét, gjaté dekadave té fundit,
komunitetet shqiptare né Zvicér kané shénuar njé pérparim té réndésishém
né sferén shoqérore, ekonomike dhe gjithnjé e mé shumé né até politike.
Njé mobilizim 1 till€ 1 gjithmbarshém ka rezultuar né krijimin e njé varg
shoqatash té reja dhe dinamike t€ emigrantéve shqiptaré, si¢ jané Kuvendi i
Shqiptaréve né€ Zvicér, platforma né internet Albinfo.ch, Lidhja e Arsimtaréve

% Joniada Barjaba, “Albanian Diaspora across the World,” Athens Journal of Mediterranean
Studies, Volume 3, Issue 3, 2019, f. 179.

26]seni, 2013, f. 233.

27 Pér mé€ shumé detaje rreth mbéshtetjes sé luftés né Kosové nga diaspora shqiptare shih
Paul Hockenos, Homeland calling: Exile patriotism and Balkan wars, Ithaca, NY: Cornell
University Press, 2003..

2 Tseni, 2013, f. 233.

¥ Katerina Veljanovska Blazhevska, “FACTORS THAT INFLUENCE THE PROCESS OF
MIGRATION OF YOUTH: A CASE STUDY OF KOSOVO, Security and Defence Quarter-
Iy, 17(4), 2017, £. 48.

dhe Prindérve Shqiptaré né Zvicér (LAPSH), Universiteti Popullor Shqiptar
né€ Gjenevé, Seksioni Shqiptar i Partisé Demokristiane t€ Zvicrés, aktivistét
shqiptaré té Sindikatés kryesore t€ punétoréve (Unia).’*® Pér mé tepér, brezi
1 dyté dhe i tret€ 1 shqiptaréve, i rritur dhe arsimuar né Zvicér, ndjeshém
e shton angazhimin politik, duke pérfshiré kandidimin pér poste publike,
pjesémarrjen aktive né fushata politike dhe avokimin pér ¢éshtje qé prekin
komunitetin shqiptar.*!

Si rezultat, ata filluan t€ anétarésohen né partité kryesore politike té
Zvicrés si Partia Socialdemokrate (SP), Partia e Gjelbér (GPS), Partia Liberale
(FDP), dhe Partia Popullore Demokristiane e Zvicrés (CVP), qé¢ mé voné
edhe t€ garojné si kandidaté né zgjedhjet e niveleve t€ ndryshme. Fillimisht,
kandidatét shqiptaré arritén té sigurojné poste n€ nivelin komunal, e mé voné
edhe né nivelin kantonal dhe federal. Me kalimin e kohés, numri 1 kandidatéve
shqiptaré dhe pérfagésimi politik i tyre né nivel komunal &shté rritur ndjeshém
né shumé qytete t&€ Zvicrés si Ziirich, Basel, Gjenevé, Winterthur dhe
Lausanne. Késhtu né zgjedhjet pér asambleté komunale né kantonin Vaud né
vitin 2011 kishte 42 kandidaté shqiptaré, nga té cilét ishin zgjedhur 11 sish,
né komuna té ndryshme.”> N¢ zgjedhjet e ardhshme né vitin 2016 numri i
kandidatéve shqiptaré ishte dyfishuar, dhe shumé prej tyre ishin zgjedhur
né asambleté komunale t€ kétij kantoni.** Nga ana tjetér, né zgjedhjet pér
asambleté komunale né kantonin e Gjenevés né vitin 2020 kishte 24 kandidaté
nga diaspora shqiptare, me ¢’rast disa prej tyre u zgjodhén né njérén nga 45
asambleté komunale té kétij kantoni.**

Suksesi 1 arritur né zgjedhjet pér asambleté komunale né qytetet e
ndryshme né mbaré Zvicrén, shérbeu si inkurajim pér pérfaqésuesit e
diasporés shqiptare q€ né kuadér t€ partive politike tradicionale zvicerane té
kandidojné edhe pér pozita n€ nivelin kantonal dhe federal. Osman Osmani

*Tseni, 2013, f. 239.

31 Bashkim Iseni, “Kush i pérfagéson shqiptarét né Zvicér?,” Albinfo.ch, 20 Tetor 2016;
https://www.albinfo.ch/kush-i-perfageson-shqiptaret-ne-zvicer/.

32 Albinfo, “Shqiptarét ia mésyjné politikés zvicerane,” Albinfo.ch, 16 shkurt 2011; https://
www.albinfo.at/ shqiptaret-ia-mesyjne-politikes-zvicerane/.

3 Rajoni Press, “Dhjetéra kandidaté shqiptaré n€ zgjedhjet pér asambleté komunale né Vaud,”
Rajoni Press, 26 Shkurt, 2016; https://rajonipress.com/dhjetera-kandidate-shqiptare-ne-zg-
jedhjet-per-asamblete-komunale-ne-vaud/.

3 Preshevajoné, “Mbi 100 kandidaté shqiptaré ne zgjedhjet komunale dhe kantonale né
Zvicer,” Preshevajoné, 14 mars 2020; https://www.preshevajone.com/mbi-100-kandidate-
shqiptare-ne-zgjedhjet-komunale-dhe-kantonale-ne-zvicer-mund-te-mos-fitojne-asnje-ja-
pse/.

éshté deputeti 1 paré shqiptar 1 cili n€ vitin 2006 fitoi né zgjedhjet kantonale,
né Kantonin e Schaffhausenit. Pastaj, deri né vitin 2013, diaspora kishte
vetém tre deputeté né nivel kantonesh, nga njé n€ Zug, Lucern dhe St. Gallen.
Né kété vit, Osman Sadiku, nga partia Socialdemokrate u zgjodh si deputet
né parlamentin e Kantonit t€ Glarusit, duke e ngritur numrin e deputetéve
kantonalé né Zvicér nga komuniteti shqiptar né katér.>> Me kalimin e kohés,
pérfaqésimi 1 pérfaqésuesve t€ diasporés shqiptare €shté rritur vazhdimisht,
duke kulmuar né zgjedhjet parlamentare né Kantonin e Gjenevés né vitin 2023
kur pesé shqiptaré zgjedhen pér deputeté.’* N& kété drejtim, duhet theksuar se
nj€ sukses 1 jashtézakonshém éshté arritur kur né€ gershor té vitit 2020, Ylfete
Fanaj, tanimé politikane e etabluar n€ Zvicér zgjedhet Kryetare e Parlamentit
té kantonit t€ Lucernit. Zgjedhja e saj né postin e kryetares sé Parlamentit
té kantonit t€ Lucernit €shté rasti 1 paré né téré Zvicrén, ku njé grua me
prejardhje t€ huaj zgjedhet né njé pozité aq té larté.’” Mé 11 gusht té vitit
2023, Ylfete Fanaj edhe njéheré e shkruan historing jo vetém té komunitetit
shqiptar né Zvicér, por edhe t& gjithé Zvicrés duke u zgjedhur Ministre né
geveriné kantonale té Lucernit. Zlfete Fanaj éshté femra e paré me origjiné
shqiptare né€ nj€ kabinet kantonal t€ Zvicrés, por edhe pérfagésuesja e paré e
Partisé Socialdemokrate pas teté vitesh né geveriné kantonale té Lucernit.*®
Megjithaté, gjaté gjithé késaj periudhe pérfagésimi né nivelin federal
mbetej sfidé dhe ambicie e parealizuar pér pérfagésuesit e diasporés shqiptare
né Zvicér. Edhe pse dy pérfagésues té komunitetit shqiptar kishin kandiduar
pér heré t€ paré€ né zgjedhjet e vitit 2011, ata nuk kishin arritur t&€ zgjedheshin
deputeté né parlamentin federal. Ndérkoh€, numri i kandidatéve shqiptaré qé

3 Tre deputetét e paré kantonalé nga diaspora shqiptare ishin Zari Xhaferi, né kantonin e
Zug-ut, Ylfete Fanaj, kantoni i Lucernit dhe shqiptaro-zvicerani Etrit Hassler né Kantonin St.
Gallen. Shih Albinfo, “Osman Sadiku, deputeti mé i ri shqiptar né€ nivel kantonal,” Albinfo.
ch, 28 gerhor 2013; https://www.albinfo.ch/osman-sadiku-deputeti-me-i-ri-shqiptar-ne-niv-
el-kantonal/.

3 Lenard Ferati, “Historike né Zvicér, né kantonin e Gjenevés fitojné 5 shqiptaré, kandidaté
pér deputeté né zgjedhjet parlamentare,” Bota Sot, 3 prill 2023; https://www.botasot.info/zvi-
cra-diaspora/1970837/historike-ne-zvicer-ne-kantonin-e-gjeneves-fitojne-5-shqiptare-kan-
didate-per-deputete-ne-zgjedhjet-parlamentare/.

37 Albinfo, “Ylfete Fanaj nga sot éshté kryetare e Parlamentit t&¢ Kantonit té Lucernit,” Albin-
fo.ch, 23 gershor 2020; https://www.albinfo.ch/ylfete-fanaj-nga-sot-eshte-kryetare-e-parla-
mentit-te-kantonit-te-luceernit/.

38 Susanne Wenger, “Ylfete Fanaj, a Lucerne trailblazer,” Swiss Community, 11 August 2023;
https://www.swisscommunity.org/en/news-media/swiss-revue/article/ylfete-fanaj-a-lu-
cerne-trailblazer.

garuan né€ zgjedhjet e vitit 2015 u ngrit n€ mbi 30, duke shénuar késhtu njé rritje
jashtézakonisht t€ madhe. Gjithsesi, befasi né kéto zgjedhje ishte edhe fakti
se pérderisa deri atéheré kandidatét shqiptaré n€ zgjedhjet e té gjitha niveleve
kishin garuar gjithmoné né kuadér té€ Partisé Socialdemokrate, késaj here 15
prej tyre garuan né€ kuadér t€ Partisé Popullore Demokristiane. Sido qé té jeté,
edhe késaj radhe asnjé nga kandidatét shqiptaré nuk arriti t&€ merrte numér té
mjaftueshém té votave pér t’u zgjedhur deputeté né parlamentin federal. Me
gjasé déshtimi né kéto zgjedhje dhe mésimet e nxjerra kishin ndikuar qé né
zgjedhjet e mbajtura me 20 tetor t€ vitit 2019 té€ kandidonin vetém gjashté
pérfagésues t&€ diasporés shqiptare. Pér fat té€ keq edhe késaj radhe asnjéri
prej tyre nuk arriti t€ zgjedhej pér deputet.*® Suksesi historik dhe mé i madh i
komunitetit shqiptar n€ Zvicér né aspektin e pérfaqésimit politik té tyre u arrit
mé 22 tetor t€ vitit 2023 kur Islam Alijaj me 95.054 vota zgjedhet deputet né
parlamentin federal t€ Zvicrés. N& kété ményré, komuniteti shqiptar i Zvicrés
béhet pér heré t€ paré me nj€ deputet t€ nivelit federal, duke déshmuar késhtu
nivelin e larté t& integrimit t€ komunitetit shqiptar dhe kontributin e tij té€ qarté
pér Zvicrén si vend mikprités.*’

Duhet pérmendur se njé rol pozitiv né¢ inkurajimin dhe organizimin e
pérfaqésuesve té diasporés shqiptare pér pjes€marrje né jetén politike t€ Zvicrés
kané edhe pérfagésité diplomatike konsullore t€ Kosovés, t&€ Magedonisé sé
Veriut dhe t€ Shqipérisé, si né Bern ashtu edhe né€ Gjenevé. Diplomatét né kéto
pérfaqési mund té€ ndihmojné né rritjen e bashképunimit dhe bashkérenditjen
e kandidatéve potencialé t& diasporés shqiptare pér nivelet e ndryshme té
pérfaqésimit politik né Zvicér. Ndikim pozitiv né kété drejtim mund té kené
edhe Konsujt e Nderit, megenése shpesh ata edhe vet jané pjes€ e diasporés.
Pér fat t&€ keq, edhe pérkundér disa tentativave, Kosova pér momentin, nuk
ka Konsull Nderi né Zvicér. Magedonia e Veriut, pér heré té€ paré né historiné
e saj diplomatike dhe me angazhimin e diplomatéve shqiptaré né Bern dhe
Gjeneve, arriti t€ emérojé Konsullin e paré t€ Nderit pér kantonet frankofone.
Béhet fjalé pér biznesmenin dhe arkitektin zt. Zaim Jashari i cili edhe vet
€shté pjesé e diasporés shqiptare nga Magedonia e Veriut.

¥ Telegrafi, “Has the time come for an Albanian in the Parliament of Switzerland?,” Telegrafi,
18 October 2019; https://telegrafi.com/en/ka-ardhur-koha-per-nje-shqiptar-ne-parlamentin-
e-zvicres/.

“Tlyria News Agency, “Ja kush éshté deputeti i vetém shqiptar né Parlamentin ¢ Zvicrés,”
Ilyria News Agency, 25 tetor 2023; https://ina-online.net/kush-eshte-islam-aliaj/.

Kontributi kulturor dhe sportiv i diasporés shqiptare né Zvicér

Pérvec kontributit ekonomik dhe politik, diaspora shqiptare né Zvicér
ka pasur njé ndikim t€ dukshém edhe né fushat e kulturés dhe sportit. Sa i
pérket kulturés, komuniteti shqiptar né Zvicér ka kontribuar né pasurimin
e diversitetit kulturor té vendit pérmes festivaleve, muzikés dhe letérsisé.
Kjo pjes€marrje aktive né€ jetén kulturore ka qené e dukshme né disa nivele
— nga organizatat komunale e deri te pérfagésimi né arenat ndérkombétare.
Duhet theksuar se shoqatat kulturore shqiptare kané luajtur njé rol thelbé&sor
né ruajtjen dhe promovimin e gjuhés, letérsisé, muzikés dhe zakoneve
tradicionale shqiptare. Shogatat si K&shilli kantonal i Lidhjes s€ Arsimtaréve
dhe Prindérve Shqiptaré “Naim Frashéri” né Gjenevé, Qendra e integrimit
kulturor “Aleksandér Moisiu” né Winterthu, Shoqata kulturore-artistike
“Teuta” né Lozané, Shoqgata pér solidaritet dhe pér kulturén shqiptare né St.
Gallen, e shumé t€ tjera, rregullisht organizojné aktivitete si mbrémje letrare,
koncerte me artisté shqiptaré dhe kurse gjuhe pér fémijét e diasporés.*
Padyshim se kéto aktivitete i ndihmojné shqiptarét né Zvicér t€ ruajné lidhjen
me atdheun dhe kulturén pérkatése, por né t€ njéjtén kohé edhe e pasurojné
mozaikun multikulturor t€ Zvicrés.

Pérvec ruajtjes s€ trashégimisé kulturore, diaspora shqiptare po ashtu
ka kontribuar edhe né€ promovimin e kulturés shqiptare né€ skenén publike
zvicerane. Rregullisht jané organizuar koncerte, ekspozita, shfaqje teatrore
dhe panaire librash*?, ndérkaq filmat me regjisoré dhe aktoré shqiptaré nga
diaspora dhe vendet e origjin€s rregullisht jané shfaqur anembané Zvicrés.*
Ndér tjera, né tetor té€ vitit 2021 “Kuvendi i Shqiptaréve né Zvicér” e organizoi
javén e “Kulturés Shqiptare” e cila né pérmbajtje kishte disa fusha té artit e

! Albinfo, “Shoqatat shqiptare kulturore né Zvicér,” Albinfo.ch, 11 tetor 2010; https://www.
albinfo.ch/shoqatat-shqiptare-kulturore-ne-zvicer/.

2 Panire t€ librit jané organizuar rregullisht né shumé qytete t€ Zvicrés, shih pér shembull
Albinfo, “Panairi i Librit né Gjenevé, promovimi i letérsisé shqipe,” Albinfo.ch, 11 mars 2025;
https://www.albinfo.ch/panairi-i-librit-ne-gjeneve-promovimi-i-letersise-shqipe/?%3E.

# Filmat shqiptaré jané kané marré pjesé né shumé festivale dhe jané shfaqur népér gendrat
kulturore dhe kinmeaté né mbaré Zvicrén duke fituar edhe ¢gmime té para. Shih Rexhep Rifati,
“Né Zvicér, filmi ‘Ninullé’ i Adrian Asllanit fitoi ¢gmimin FILMI ME I MIRE,” Prointegra.
ch, 23 mars 2024; https://prointegra.ch/ne-zvicer-filmi-ninulle-i-adrian-asllanit-fitoi-
cmimin-filmi-me-i-mire/. Shih poashtu edhe Xhemazije Rizvani, “Filmi ‘The Beginning’
i Agim Abdullait shfaget né Zvicér si njé ndér filmat mé t€ miré t€ Maqedonisé s¢ Veriut,”
PORTALB, 2 shkurt 2024; https://portalb.mk/filmi-the-beginning-i-agim-abdullait-shfaget-
ne-zvicer-si-nje-nder-filmat-me-te-mire-te-maqedonise-se-veriut/.

kulturés shqiptare. Sipas pérfagésuesve t€ Kuvendit, qéllimi 1 késaj ngjarjeje
ishte t&€ nxjerré né drité€ disa nga format e organizimit kulturor té shqiptaréve
né shtetin helvetik. Né debatet e organizuara né kuadér té€ kétij manifestimi
kishte edhe qytetaré zvicerané, té cilét ishin té interesuar t€ njihen me arritjet
e shqgiptaréve né€ fusha té ndryshme, por edhe me t€ kaluarén dhe t€ sotmen
¢ komunitetit shqiptaré né Zvicér.** Né pérgjithési, t€ gjitha evenimentet e
kétilla kulturore jan€ frekuentuar jo vetém nga komuniteti shqiptar, por edhe
nga qytetaré té tjeré qé jetojné n€ Zvicér. Pérmes kétyre aktiviteteve, diaspora
shqiptare padyshim ka arritur ta promovojé kulturén shqiptare né Zvicér, por
edhe ta begatojé diversitetin multikuluror e vendit nikoqir.

Megjithaté, duhet theksuar se ndoshta kontributin mé t€ madh né sferén e
kulturés pér Zvicrén si shtet mikprités komuniteti shqiptar e ka dhéné pérmes
muzikés. Sipas Radiotelevizioni Zviceran (SRF), n€ gjasht€é muajt e fundit
né Zvicér &shté transmetuar mé shumé muziké n€ gjuhén shqipe sesa né até
zvicerano-gjermane.

Nga njéra ané, falé internetit dhe shérbimeve t€ ndryshme té transmetimit,
sot muzika éshté béré mé e gqasshme, duke promovuar késhtu diversitetin
muzikor né gjithé Zvicrén. Padyshim se sot né Zvicér veprojné shumé
kéngétaré nga diaspora shqiptare qé jané t€ njohur edhe ndérkombétarisht,
si Ilira dhe reperi EAZ. Mirépo, né Zvicér po ashtu dégjohen edhe kéngét
e yjeve me famé botérore si Dua Lipa, Rita Ora, Bebe Rexha e shumé té
tjeré.*> Ndoshta shembulli mé i miré i kontributit t&€ muzikés shqiptare pér
kulturén n€ Zvicér éshté ai 1 Gjon Muharremaj (Gjon’s Tears) 1 cili babané e
ka me origjin€ kosovare ndérsa nénén tiranase. N¢€ vitin 2021 ai e pérfaqésoi
Zvicrén né festivalin e Eurovizionit me kéngén “Tout ’univers” (I gjithé
universi) dhe e fitoi vendin e treté.*® Vlen té pérmendet se Gjoni duhej ta
pérfagésonte Zvicrén né Festivalin Evropian t€ Kéngés 2020 qé do t€ mbahe;
né Roterdam me kéngén “Répondez-moi* (Pérgjigimu mua), por festivali u
anulua pér shkak té€ pandemisé s¢ COVID-19. Megjithaté, Zvicra vendosi
q€ Gjoni sérish ta pérfagésonte Zvicrén né Festivalin e Eurovizionit 2021.

# Rexhep Rifati, “Java e ‘Kulturés Shqiptare’ né Zvicér nis me dy ekspozita, Diaspora
Shqiptare, 2 tetor 2021; https://diasporashqiptare.al/2021/10/02/java-e-kultures-shqiptare-
ne-zvicer-nis-me-dy-ekspozita/.

* Albinfo, “Media zvicerane shkruan pér kéngétarét e famshém shqiptaré,” Albinfo.ch, 16
gusht  2023;  https://www.albinfo.ch/media-zvicerane-shkruan-per-kengetaret-e-famsh-
em-shqiptare/.

% Ora News, “Gjon’s Tears - Shqiptari i talentuar qé pérfagéson Zvicrén né Festivalin
Evropian t€ Kéngés,” Ora News, 23 prill 2021; https://www.oranews.tv/lifestyle/gjons-tears-
shqiptari-i-talentuar-qe-perfageson-zvicren-ne-festivalin--i1796791.

Pérndryshe, né vitin 2019, Gjoni kishte komponuar kéngén me titull “Babi”,
pérmes sé€ cilés ndérthuri jo vetém gjuhén shqipe me até franceze, por edhe
elementet e muzikés shqiptare me ato evropiane.*’

Nga ana tjetér, sporti, e vecanérisht futbolli, Eshté njé nga sferat ku diaspora
shqiptare n€ Zvicér ka pasur njé kontribut jashtézakonisht t€ madh. Disa
nga futbollistét mé t€ njohur t& Zvicrés né dekadat e fundit si Granit Xhaka,
Xherdan Shaqiri, Valon Behrami dhe Milaim Rama 1 pérkasin komunitetit
shqiptar. Ata e kané pérfaqésuar me dinjitet Zvicrén né kampionate botérore
dhe europiane, duke sjellé krenari jo vetém pér mbaré diasporén shqiptare, por
edhe duke simbolizuar integrimin e suksesshém té tyre né€ shtetin mikprités.
Duhet theksuar se né Zvicér veprojné mbi 20 klube shqiptare me dhjetéra
skuadra qé b&jné njé puné gjigande pérmes aktiviteteve t€ pérditshme gjaté téré
vitit dhe até me njé vetorganizim vullnetar. Klubet futbollistike si “Dardania”
né Basel, “Besa” né St. Gallen, “Iliria” n€ Solothurn dhe “Eagleas” né¢ Aarau
pérvec aktiviteteve sportive, kané edhe funksion edukativ dhe integrues,
meqenése 1 ndihmojné té rinjté shqiptaré né Zvicér t&€ ndértojné ura shogérore
me komunitetet e tjera dhe t€ pérfshihen né€ jetén shoqgérore zvicerane pérmes
sportit.*® Pérndryshe, edhe pse me mé pak sukses, sportistét shqiptaré kané
gené gjithashtu aktivé né€ disiplinat e tjera si karate, atletiké dhe sportet
luftarake. Edhe né kéto sporte ata kané shénuar rezultate t€ kénaqshme né
garat kombétare dhe ndérkombétare, duke déshmuar kontributin e diasporés
né€ nivelet mé t€ larta t& sportit né Zvicér.

Pérfundime

Kontributi 1 diasporés shqiptare né Zvicér pér shtetin mikprités
pérfagéson njé histori suksesi, qé€ kapércen kufijt€ e njé komuniteti emigrant
dhe e shndérron até né njé faktor t€ réndésishém té zhvillimit t€ pérgjithshém
shogéror, sidomos né sferén ekonomike, politike, kulturore dhe sportive té
vendit nikoqir. Nga fillimet e véshtira si punétoré sezonalé né vitet e ‘60-ta, e
deri tek afirmimi 1 bizneseve t€ suksesshme, pérfagésimi politiké né té gjitha
nivelet dhe vlerésimi né fushat e artizanatit, kulturés dhe sportit, shqiptarét
né Zvicér kané kaluar njé rrugétim té€ gjaté drejt integrimit dhe afirmimit.
Sot, shqiptarét né Zvicér jo vetém qé€ jané pjesé e réndésishme e ekonomisé

4TPo aty.

* Albinfo, “Futbolli i klubeve shqiptare t&€ Zvicrés, njé nga organizimet mé t€ médha té
diasporés shqiptare,” Albinfo.ch, 7 néntor 2018; https://www.albinfo.ch/futbolli-i-klubeve-
shqiptare-te-zvicres-nje-nga-organizimet-me-te-medha-te-diaspores-shqiptare/.

vendase, por gjithashtu kontribuojné né pasurimin e jetés kulturore dhe
politike té kétij shteti. Bizneset e shumta, gastronomia e njohur, suksesi
né€ industriné e ndértimit dhe artizanatit, si dhe pjesémarrja aktive né jetén
publike, déshmojné pér rolin e pazévendésueshém qé ky komunitet luan né
Zvicér. Njékohésisht, pérkushtimi 1 vazhdueshém ndaj vendlindjes, pérmes
mbéshtetjes morale, financiare dhe politike, e vendos diasporén shqiptare né
Zvicér si njé uré lidhése mes dy realiteteve — até t&€ prejardhjes dhe até t&é
integrimit. N& két€ ményré, diaspora shqiptare né Zvicér pérbén njé shembull
té fuqishém té kapacitetit transformues qé ka migrimi, kur ai pércillet me
puné, pérkushtim, vizion dhe angazhim pér t€ mirén e pérbashkét - si té vendit
té prejardhjes, ashtu edhe té atij mikprités.

